
Avatangiisit innarlitsaaliorneqarnissaannik Inatsisartut inatsisissaattut siunnersuummut 

nr. xx. Ulloq xx 2010-meersussamut tusarniaanermi akissuteqaatit.  

 

 

  

KANUKOKA-p Avatangiisit innarlitsaaliorneqarnissaannik Inatsisartut inatsisissaattut siun-

nersuut Nunamut namminermut, Pinngortitamut Avatangiisinullu Naalakkersuisoqarfimmiit 

suliaasoq kommuninut sisamaasunut tusarniaassutigisimavaa, kommuninillu ukunannga 

akissutinik tigusaqarsimalluni:  

 

 

Kommuneqarfik Sermersuumiit tusarniaanermi akissutit ilanngussaq nr. 1-imi atuar-

neqarsinaapput.  

 

Qaasuitsup Kommuniata tusarniaanermi akissutai ilanngussaq nr. 2-mi atuarneqar-

sinnaapput.  

 

Qeqqata Kommuniata tusarniaanermi akissutai ilanngussaq nr. 3-miipput.  

 

Kommune Kujallermit tusarniaanermi akissutit ilanngussaq nr. 4-mi atuarneqarsin-

naallutik.  

 

 

KANUKOKA-p tusarniaanermut atatillugu paasissutissat nassiunneqartut qujassutigai, 

oqaatigissallugulu assut iluarisimaarnartoq maanna avatangiisinut tunngatillugu ataatsimut 

allanneqarsimasumik inatsiseqalertussanngormat, peqqussutsinut nutaanngitsunut assigiinn-

gitsunut ataatsimullu qulaajaruminaattartunut taartaasussamik.   

 

Inatsisissatut siunnersuut immikkoortuni assigiinngitsuni nalunaarusiornissanut, malerua-

gassiornissanut, ilitsersuusiornissanut, aammalu nunarsuarmioqatigiit isumaqatigiissutaan-

nik il.il. ilaatitsilernissamut aqqutissiuussissaaq, taakkualu qanoq suliarineqarneri apeqqu-

taallutik Naalakkersuisut kommunillu akornanni nammagassanik agguaassisarnermi anin-

gaasarsiornermut sunniuteqarsinnaallutik. Aalajangersakkat pineqartut atortuulersinneqann-

ginneranni kommuninut aningaasaqarnikkut kingunerisassai qulaajarneqassapput, kommu-

ninullu aningaasartuutaanerusinnaasut ataatsimoortumik tapiissutit aqqutigalugit matussu-

serneqarlutik.  

  

 

 



 2 

KANUKOKA tulliuttuni ataatsimoortumik oqaaseqaatissaqarpoq kommunillu tusarniaaner-

mi akissutaannut ilassutissaqarluni.  

 

Ataatsimut oqaaseqaatit 

Inatsisissatut siunnersuut piffissaalatsilluni suliaasimasutut isikkoqarpoq, pisariaqarporlu 

inatsisissatut siunnersuutip siunnersuummullu nassuiaatit atuaqqissaarneqarnissaat kukku-

nersiorlugit oqaaseqatigiillu pissusissamisoornersut nalilersorlugit, aammalu taaguutinik 

atuineq inatsisissatut siunnersuummi tamarmiusumi assigiissaartariaqarluni.  

 

Inatsisissatut siunnersuutip aningaasatigut kingunerisassai pillugit allakkiaq inatsisissatut 

siunnersuummut nassuiaatinut ilanngunneqartariaqarpoq, taamaaliornikkut pappilissanut as-

sigiinngitsunut innersuussinerit annikinneroqqullugit, suliallu atuaruminartooqqullugit.  

 

Paragraffinut ataasiakkaanut oqaaseqaatit 

 

§ 6-imut: ”….ulorianaataasa..” kingorna ilassutigisariaqarpoq ”….sunniutissaalu…..”.   

 

Imm. 2: ”isumannaatsumik erngup igitassap iginneqareerneratigut” kingorna ilanngutillaq-

qunarpoq: ”…, kiisalu ajutoornerusinnaasut akiorneqarnissaat.”   

 

Imm. 5: ”siko” mingutsinneqaqqusaanngitsut taagorneqarneranni amigaataavoq.  

  

Imm. 6: Aalajangersagaq taanna paragraffitut immikkoortutut allanneqallaqunarpoq, im-

mikkoortup imarisaa § 6-ip aallaqqaataanut attuumassuteqanngilluinnarmat. KANUKOKA 

isumaqatigaa Kommuneqarfik Sermersuumit oqaaseqaataasoq, aalajangersagaq taanna 

aqukkuminaatsuusoq pillugu. Aalajangersagaq aalajangiusimaneqassappat ersarissunik ma-

leruagassiortoqartariaqarpoq, aalajangersakkap qanoq ililluni atortinneqarnissaa pillugu, 

oqaasertaasunilu una allanngortinneqartariaqarluni:   

”Siko” mingutsinneqaqqusaanngitsut allattorneqarnerannut ilanngunneqassaaq. Oqaaseqati-

giit ”pisortat oqartussaasut qaninnerit” ersernerluppoq, taarserneqallaqqunarlunilu oqaatsi-

mik ”kommuni”.  

 

§ 10-mut: Aalajangersakkat taakkua atortuulersinneqannginneranni kommuninut aningaasa-

tigut kingunerisassai qulaajarneqassapput, aningaasartuutaanerusinnaasullu ataatsimoortu-

mik tapiissutit aqqutigalugit matussuserneqassallutik.   

 

Nr. 2: ”imermik igitassamik aniatitsineq” taarserneqassaaq ”imermik igitassamik suliarinnit-

tarfiit” 

 

Nr. 6: Danskisut oqaaseqatigiiliat torrallataanngillat; isumaqanngilaq avatangiisit tigussaa-

sut kissaatigineqanngitsumik akornusersuusersorneqartussaanngitsut (nipiliortunik akornu-

sersuutinik) oqaaseqatigiinni akuussallugit. Aalajangersagaq marlunngorlugu avinneqarta-

riaqarpoq, nipiliortut pillugit aalajangersagaq immikkoortumik aalajangersaganngorlugu.  

 

Nr. 7:  ”Toqqorsineq” iliuutsit annertussusilerneqarsinnaasut allassimaffiannut ilanngutta-

riaqarpoq.  

 

Nr. 17: Taarsiullugu oqaasertaliunneqarsinnaasutut siunnersuut: ”Aaqqissuussinerit, iliuu-

seqarnerit aamma sumiiffiit inuit amerlasuut katersuuffigisagaat, imaluunniit uninngavigisa-

qarfiit kissaatigineqanngitsumik avatangiisinut kinguneqarfiusinnaasut, qanoq sivisutigisu-

mik atorneqarnerisa kingunerisaannik, qanoq atorneqarnerannik assigisaannilluunniit.”  

Nr. 20: Naammattumik aalajangersakkami oqaasertaasoq inatsisissatut siunnersuummut 

nassuiaatini oqaasertaasunut naapertuutinngitsutut nalilertariaqarpoq, tassami inatsisissatut 

siunnersuummut nassuiaatini avatangiisinik nakkutilliinermut aningaasartuutit akilersinniar-

lugit akiligassiisinnaanermut periarfissamik killilersuisutut paasineqarsinnaammat, taamaal-

laat illoqarfiit nunaqarfiillu avataanniittuni nakkutilliinernut tunngasuni.  

Nassuiaatini naatsorsuutaavoq innuttaasoq / suliffeqarfik nakkutilliinissamut angalanermut 

assigisaanullu pilersaarusiornermi peqataassasoq, tamannali inatsimmi oqaasertani pisinnaa-

titaaffiorpasinngilaq.  

Aalajangersagaq oqaasertamigut sukaterneqarsinnaavoq, imaluunniit nassuiaatit inatsisip 

oqaasertaanut naapertuuttunngortinneqarsinnaallutik.  

Nakkutilliilluni sulineq innuttaasup / suliffeqarfiup akiliutaatigut tamakkiisumik matussu-

serneqanngippat, tamanna kommuninut allaffissornikkut aningaasaqarnikkullu kinguneqas-

saaq. Kommunini aningaasartuutaanerusut ataatsimut tapiissutit annertusineratigut matussu-

serneqassaaq.   

 

 

Nr. 23: Aalajangersakkamut tassunga atatillugu eqqaasarnermut nalunaarummut innersuus-

sisoqarnissaa amigaataavoq.  

 

Nr. 24: ”Toqusup timaanut ikuallaavik” ilanngunnneqartariaqarpoq.  

 

Nr. 27: Aalajangersagaq taanna nutaajusutut nalunaarneqarsimanngilaq, kisiannili aalajan-

gersagaq KANUKOKA-p isumaa naapertorlugu periarfissiivoq Naalakkersuisut akisussaaf-

fimminnik peqqussutitoqqap § 7b-a naapertorlugu kommuninut tunniussisinnaanerannik. 

Aalajangersakkap akuersissutigineqannginnerani aningaasaqarnikkut allaffissornikkullu 

kingunerisassai qulaajarneqassapput, aningaasartuutitsigullu kingunerisinnaasai pisariaqar-

pat ataatsimut tapiissutit isumaqatigiinniutigineqarneranni taarsiissuserneqassapput.   

 

§ 12-imut   

Imm. 2: KANUKOKA-p ilalersorpaa nunani allani ilitsersuutut naleqqussinnaasut atorne-

qarsinnaanerat, kalaallit namminneq maleruagassiorsimanngippata, ersernerlupporli qanoq 

iliorlutik Naalakkersuisut ilitsersuutut suut malinniarneraat. Nalornisoortoqarsinnaanera 

pinngitsoorniarlugu inassutigineqassaaq Naalakkersuisut ilitsersuusiussasut ”Ilitsersuut uun-

gaa xx. Xx. Tunngasoq atortuulersinneqartoq xx. Malinneqartussaasoq” pillugu.  Ilitsersuut 

nunanit allaneersoq atortuulersinnaanngilaq Naalakkersuisut tamanna pillugu nalunaaruteqa-

reersimatinnagit.  

 

§ 13-imut:  
KANUKOKA-p Kommuneqarfik Sermersooq isumaqatigaa, aalajangersagaq taanna erser-

nerlunnerarneqarmat, pisariaqarporlu aalajangersakkap siunertaata, imaata kingunerisassaa-

salu itisilerneqarnissaat.  Aalajangersakkap atortuulersinneqarneranut atatillugu kommuninut 

aningaasartuutitsigut kinguneqassappat taakkua pillugit nassuiaasoqassaaq, ataatsimullu ta-

piissutitsigut aningaasartuutit matussuserneqassallutik.  

  

Kapitali 4:  Isummamik aalajangersimasumik tunngaviusumik amigaateqarnarpoq, oqaase-

qatigiiliornermilu assigiissaagaasumik paasinninnissaq amigaataalluni, kapitalit sisamaat 

tamaat ataatsimut isigalugu.  

   

§ 15-imut: Aalajangersagaq paasiuminaatsuliaallunilu ersernerluttumik oqaasertalersugaa-

voq. Siunnersuutigineqassaaq ”immamut aamma imermut” taarserneqassasut ”imeq nunap 

qaavaniittoq aamma imeq nunap iluaniittoq” taarsiullugu, immikkoortuni 1-imi aamma 2-

mi, kiisala ”aniatinneqassasoq” taarserneqassasoq ”akuliunneqassasoq” atorneqarfimmini 

tamani.  

 

Taarsiullugu oqaasertaliussassatut siunnersuut: ”Imerpalasut akuutissallu imermik mingutit-

sisinnaasut imermut nunap qaaniittumut imermulluunniit nunap iluaniittumut kuutsinneqas-

sanngillat, kisiannili toqqortarineqassallutik mingutitsisinnaaneri sapinngisamik pinngit-

soortinniarlugu. Taamaattoq § 16 imm. 1 naapertorlugu akuersissuteqartoqarsinnaavoq imi-

kup iginneqartussap imermut nunap qaavaniittumut nunalluunniit iluaniittumut akuliunne-

qarsinnaanera pillugu”.   

 

”Mingutsitsineq” taaguutit pingajuanneertutut ”kuugunneqartarsinnaanerat”-nut taarsiuk-

kaanni aalajangersagaq annertusineqassaaq, assersuutigalugulu mingutitsineq anorimit in-

gerlanneqartoq ilaatinneqalerluni, tamannalu naapertuussinnaavoq assersuutigalugu pujoq 

gassimeersoq ikuallaavinnersoq il.il. eqqarsaatigalugit.  

 

Maqaasineqarput silaannaap akuinik ulorianartunik assersuutigalugu perkolat-p eqqaavis-

suatoqqaniit anisoqarneranut kikkut akisussaanerannut nassuiaasoqarnissaa, tassunga ilann-

gullugit mingutitsinerit ”isumaminnik” aallartittartut, akisussaasunillu imaaliinnaq tikkuaa-

soqarsinnaanani. Aalajangersakkap taassuma aningaasaqarnikkut kommuninut kinguneri-

sassai nalilersoruminaapput, akisussaaffiit qanoq agguarneqassanersut aalajangersakkap 

oqaarsertaani nassuiaatiniluunniit ersinngimmata.  

 

 

§ 16-imut: Oqaaseqatigiit paasiuminaatsut. ”immamut imermulluunniit” taarserneqallaqu-

narput ”imermut nunap qaavaniittumut imermulluunniit nunap iluaniittumut”.  

 

Imm 2. Oqaaseqatigiit allanneqarnerat arlalitsigut ersernerluppoq. Naleqartitat aalajanger-

simasut allanneqallaqunarput. Isumaqanngilaq nassuiaatini allanneqarsimammat naleqartitat 

aalajangersimasut qaangerneqassanngitsut.  Killissarititaasut inatsisip oqaasertaani ersitta-

riaqarput.    

 

Imikoorut pillugu maleruagassat assersuutigalugu suliffeqarfinni atugassarititaasut aalajan-

gersakkami amigaataalluinnarput – siunnersuutigineqassaarlu ”sanaartukkat” atorneqassa-

soq  ”illuniit” taarserlugu.  

Aalajangersagaq naatsorsuutigineqarpoq kommuninut nutaanik suliassanik kinguneqassa-

soq, kommunit ataatsimoortumik tapiissutitsigut iluarsiivigineqarnerannik kinguneqartussa-

mik.  

 

 

§ 18-imut 
Imm. 1, nr. 4: Aalajangersagaq Avatangiisit  pillugit peqqussummi 1988-imiilli allassima-

voq, taamaattumillu nassuiaatit KANUKOKA-p kissaatigisimasaraluanut innersuussinermik 

ilaqartariaqanngillat.  

Nassuiaatini ersimmat Pinngortitamut Avatangiisinullu immikkoortortaqarfik,  Nunamut 

namminermut, Pinngortitamut Avatangiisinullu Naalakkersuisoqarfiup ataaniittoq imikooru-

tip aniatinneqartup iliuuseqarfigineqarnissaa pillugu iliuusissatut isumaliutersuumminik 

naammassinningajalersoq, isumaliutigisariaqarpoq pisortat kuuffinnut ingerlataannut ilaa-

nissamik piumasaqaateqartarneq pillugu kommunit pisussaaffilerneqarnissaat inatsimmi 

ilanngunnerariissannginnersoq.   

Imm.  1 nr. 5 aamma 6.  Pisinnaatitaaffiliinerit taakkua atorneqarpata allaffissornikkut 

aningaasaqarnikkullu kommuninut kinguneqassapput. Kommuninut aningaasartuutaaneru-

lersut ataatsimoortumik tapiissutitsigut matussuserneqassapput.  

 

 

§ 19-imut: 

KANUKOKA ilalersorpaa inatsisissatut siunnersuutikkut nutaajusukkut eqqakkat kuuffiinut 

aningaasaateqarfiliortoqarsinnaalernissaa.    

Aalajangersagaq naatsukullaliaavoq, kisiannili pisinnaatitsissut eqqakkat kuuffiinut atorto-

rissaaruteqarnerup iluani kommunit isumaginninnerannut annertuunik kinguneqarsinnaam-

mat aalajangersakkap oqaasertai ersarissartariaqarput.   

Eqqakkat kuuffiinut aningaasaateqarfimmik taaguusiineq ersarinnerusumik nassuiartaria-

qarpoq imatut ”Aningaasaateqarfik pisortat eqqakkat kuuffiisa sanaartornerannut, ingerlan-

nerannut aserfallatsaalinerannut aningaasartuutaasunut matussutaasussanik katersuiffiat.”  

Ilutigitillugu aalajangersakkami imaluunniit minnerpaatut nassuiaatini ersarinnerusumik 

aningaasaateqarfiliorniarneq nassuiaasiorneqartariaqarpoq.  

Minnerpaatullu aningaasaateqarfiliorniarnermi tunngaviusut pingaarnerit nassuiarneqarta-

riaqarput, soorluttaaq aningaasaateqarfiup siunertaa ilanngullugu.  

Pingaaruteqarpoq isumannaassallugu inatsisip nammineq, aningaasaateqarfiliornermi malit-

tarisassat kiisalu kommunini akiliuteqartitsisarnermut malittarisassat assigisaasalu imminnut 

naapertuuttumik suliaanissaat.  

 

 

§ 20-imut  
Imm. 4: Aalajangersakkamut tassunga atatillugu erseqqissartariaqarpoq ”ingerlatiinnarnis-

saannut” qanoq paasineqartussaanersoq.  

 

§ 25-imut  
”..saliinissamut periutsinik pitsaanerusunik ineriartortitsisoqarsimappat imaluunniit nioqqu-

tissiornermi periaatsinik annikinnerusumik mingutitsisunik ineriartortitsisoqarsimappat”-

mut taarsiullugu ”Best Available Tecnology” (BAT) taaguut atorneqartariaqaraluarpoq, ta-

maasillunilu saliinissamut periaatsit nioqqutissiornermilu periaatsinik taaguusersuinermiit 

tamakkiinerusumik tunngaviliisuummat. Aalajangersagaq taamaasilluni inatsip siunertatut 

paragraffianut naapertuunnerulissagaluarpoq.  

 

 

§ 29-imut 

 

Nr. 7: Akuutissat mingutinneqarsimasut/peqqinnissamut akornutaasinnaasut avatangiisini 

nalinginnaasuni nassaassaasarmata, oqaaseqatigiit allanneqarsimanerat torrallataanngilaq. 

Taarsiullugulu siunnersuutigineqassaaq: ”Akuutissanik akuneqarpat imaluunniit iliuuseqar-

toqarpat imermik mingutitsisinnaasumik”.  

  

 

Kapitali 7: Kapitalip taaguutaa allanngortillaqqunarpoq taaguummut tamakkiinerusumut 

”eqqagassalerineq”, kapitali taanna aamma aalajangersakkanik allanik imaqarmat, assersuu-

tigalugu atoqqiisarnermik.  

 

Taaguut ”eqqagassalerineq” atorneqartariaqaraluarput ataatsimut ukununnga taarsiullugu 

”eqqagassanik pilersitsisup, katersuisartup, suliarinnittartup, ikuallaasartup allatulluun-

niit…”, taaguut siuliani pineqartoq tamakkiisuunerummat, oqaatsimilu ataatsimi pineqartut 

tamakkiisumik oqaatigalugit. Taamaaliornikkut aamma atuaruminarnerulissammat. Eqqa-

gassalerinerup nassuiaatini erseqqissaavigineqarnerata suut pineqarnersut nassuiassavaa.  

 

§ 36-mi imm. 3-mut: oqaaseq ”igitsisartup” toqqaannartumik paatsuunganartuuvoq, inuup 

ataatsip eqqagassanik ”pilersitsisup”, ”katersuisartup” imaluunniit ”suliarinnittartup” nam-

mineerluni ”ikuallanneq” ajormagit.   

  

§ 37-imut: Ersernerluppoq kommunit Namminersorlutik Oqartussat pilersaarusiortarneran-

nut qanoq inissisimasariaqarnersut, kommunit pilersaarusiortarnerat Namminersorlutik 

Oqartussat pilersaarusiortarneranniit sukkanerummat, aammalu ersernerlulluni Namminer-

sorlutik Oqartussat kommunini eqqakkanut pilersaarutinut atatillugu qanoq piffissalersuiner-

sut.   

 

§ 38-imut: Sooq silaannarmik imermillu aniatitsineq ilaanngillat?  

 

§ 39-imut: Imm. 1 KANUKOKA-p isumaa naapertorlugu pissuserissaarnerunngilaq, Ka-

laallit Nunaata eqqagassaatini ulorianartut nunanut allanut ingerlateqqittarmagit.  Aalajan-

gersakkap siunertaa imm. 2-p qanoq paasineqarnissaanut atatillugu akimmisaartitsisumik 

tunngavilerneqarsinnaavoq, tamanna Kalaallit Nunaata avatangiisini ajornartorsiornartuni 

akisussaassuseqanngitsuliorniarneratut paasineqarsinnaasunngortinngikkaluarlugu.  

 

§ 40-mut  

 

Imm. 2: naggataa: ”akiliutit isumagisassaraat allanngortinneqassaaq ”akiligassinneqassap-

put”.  

 

§ 48-mut: Aalajangersagaq inatsisit tunngaviusut naapertorlugit innuttaasut pisinnaatitaaf-

fiinik innarliisuummat assorsuaq pingaartuuvoq inatsisip oqaasertasa ersarissuunissaat. Aa-

lajangersagaq taamaattumik ersarinnerusumik ersersitsisariaqarpoq soqutigisat suut innar-

lerneqarsinnaanersut, tassani piginnittut attartortut il. Il. eqqarsaatigalugit.  

Inatsisip oqaasertaani imaluunniit nassuiaatini ersersinneqartariaqarsorinarpoq aalajangersa-

gaq taamaallaat atorneqartussaasoq suliassani kinguarsarneqarsinnaanngitsuni, imaluunniit 

suliap naammassiniarnera allatigut periarfissaqarsimanngippat.  

 

 

§ 49-mut: 

Inatsisini tunngaviusuni § 73-ip qanoq paasineqarnissaanik nalinginnaasumik paasinnin-

neq naapertorlugu inatsit taarsiissuteqarluni arsaarinninnermik kinguneqartussaq tigus-

saasumik imaqartussaasoq, taamaasillunilu allaffissornikkut ingerlatsinermut atatillugu 

iluarisarsiortumik pisoqarsinnaanani. Oqaasertalersuinermi oqaatsinik atuineq isumaliut-

geqqittariaqarpoq, erseqqissaatissaq pineqartoq isumannaarumallugu.  

 

§ 51-imut: Aalajangersagaq killiliinissamut ajornartorsiutinik arlalinnik imaqarpoq, nakku-

tilliineq kommunit Namminersorlutillu Oqartussat akornanni ”avinneqarpat”. Isumaliutigisa-

riaqarpoq qanoq ililluni aalajangersagaq taanna ersarisaavigineqarsinnaanersoq.  

Kommunit sumiiffinni pissutsinik ilisimasaqartuupput, aamma suliassaqarfinni Naalakker-

suisuniit nakkutigineqartussatut eqqarsaataasuni. Fagitigut tunngavilersugaarpasinngilaq 

nakkutilliinerup ilaata Naalakkersuisunit isumaginiarneqarneranut atatillugu.  

 

Imm. 3: Kommunit nakkutilliinerisa naammattumik isumannaassuseqannginnerannik oqaa-

seqaat naapertuutinngilaq, peerneqartariaqarlunilu.  

Aningaasaqarnermit avatangiisinullu tunngasunik tunngavilimmik nakkutilliinerup qanoq 

agguarneqarnissaa kommuninit Naalakkersuisunillu oqaluuserineqartariaqarpoq.  

 

Imm 5: Isumaqatigiinniarnertigut ersarissunik maleruagassiortoqartariaqarpoq periaatsit, 

akisussaaffiit agguarneqarnerat aammalu aningaasartuutinut matussusiinissat pillugit, kom-

munit Naalakkersuisut sinnerlugit pisortatut sullissinerannut atatillugu.   

 

§ 58-imut: 

Aalajangersagaq ersernerluttutut isumaqarfiginarpoq, nassuiaatini assersuusiornikkulluunnit 

ersarinnerusumik nassuiarneqanngimmat aalajangersakkap qanoq iliornikkut atortinneqar-

niarnera pillugu. Atortuulersitsinerup kingunerisaanik kommuni imaluunniit kommunit at-

tuumassuteqartut aningaasaqarnikkut pisussaaffilerneqassapput, taamaattumillu naatsorsuuti-

gineqarpoq taamaattoqassappat Naalakkersuisut matussusiissasut.  

 
 

§ 62-imut:  

Maalaaruteqarnissamut periarfissaq taamaallaat aalajangiinernut attuumavoq, tamannalu ima-

tut paasineqassalluni iliuuseqannginnermut atasumik allatulluunniit maalaarutaasut itigarti-

neqassasut, eqqartuussivinnullu innersuunneqarlutik. Taamaattumik isumaliutigisariaqarpoq 

malaarnissamut periarfissat annertusisariaqarnersut. Naammagittaalliuuteqarfiup imm. 4 

naapertorlugu aalajangigaasa inaarummik aalajangigaaneri pillugit aalajangersagaq erseqqis-

saateqarfigisariaqarpoq, taamaanngippat § 67-imut aporaammat.   
 

 

Inussiarnersumik inuulluaqqusillunga 

 

 

 

Karl Davidsen 

Souschef 

 




































































